










































































































SIFUNDVO .8. 

TILWANE 

Tilwane titinhlobo letinyenti. !mi timba yato ·kay°ifanani. 
kantsi nenyama yato kayif anani. Kunetilwane. letincane 
ietinga~gakati, naletinkhulu letingetulu k:wenkhomo. Letinye 
tilwane tiyadliwa. Letinye tilwane katidliwa. 

Tilwane letiyingoti kakhulu ngubhejane, lib~ubesi ka~ye 
nengwenya. Libhubeei, nengwenya naletinye tilwane katimane 
timsukele nje umuntfu. Tivama kulindzela kucalwa. Bhejane 

yena walibal.a ngobe. kuba kukubona nje sewuyakucosha. Luphondvo 
lwakhe lolusekhaleni luyesabeka. 

·Tinyamatane .letinyenti tidla emacembe etihlahla. Timbuti 
netimvu nato tiyawadla emacembe e·tihlahla. Tidla netjani 
futsi. Ingwenys. yona idla bantfu kanye naletinye tilwane. 
Ingwe nayo idla tilwane letinye kodvwa nayise yanatsa ingati 
yemuntfu ifuna yona njalo nje. Isuke ~yekele kutingela 
tilwane bese itingela bantfu. 

Imvu:bu. ihlala e~antini yona. Inyama yemvubu inone kufanana 
neyehontji. Tinyanga tiyawasebentisa emafutsa emvubu. Tenta 
imitsi yekwelapha. 

L~silwane labatsi inyatsi sifanana kakhulu nenkhomo. 
Lidvuba. lona lifanana nembongol.o, lehluke 1;1g6mishi le~eku~o 
wonkhe umtimba walo. 

Tonkhe tilwane tinemieila kanye neboya. Imbila kuphela 
lete umsila~ Pheia yona yeswela umsila ngekulayetela. 

A. Phendvula lemibuto ngemisho lephelele. 

1. Ngutiphi letilwane letimbili letihlala emantini. 
2. Ngutiphi letilwane letidla bantfu? 
3. Ngusilwane ban; loloneluphondvo ekhaleni? 
4. Ihlal_aph;i imvubu? 
5- Tinyanga tiwentani emafutsa emvubu? 

SIFUNDVO 9 

Inkondlo inendzaba letsite leyitekako. Fundza kahle nayi 
iokondlo bewewutekela thishela wakho ngalokutek:wa ngule­
rikondlo. 

BUVILA NGIYEKELE 

Maye umubi yebuvila, 
Ungiphendvula linuku, 
Ungifundzis ., emanga, 
Nekugula ngingaguli • 

Ungenta ngenyanye emanti, 
Ngitayelwe kungcola, 
'F.i.nwele tingagezwa, 
Tihlale timhloshana4 

'.·/,. 
' . 

_Ngi·landzelwa naliphunga, 
Bonkhe bantfu.bangenyanye, 

Bavale timphumulo, 

Ngoba batsi ngiyanuka, 

Sengiyakwenyanya buvila, 

Ngenhli tiyo yami yonkhe , 

Angieeuakuboshwa , 

Nge_tibopho takho buvila , 

SIFUNTIVO. 10 

Kulelibanga lesilifundzako sesifanele kukwati kubhala 
ib.dzaba. Singacooa ngalolesinikiwe kutsi sicoce ngako. · 
N~sibhala senta imisho. Nguloyo naloyo mueho usho lokutsite. 

Sikh't1:mbule kutsi umusho ucala ngafe~eba ugcirie ngang_ci. 

A. !sewente nawu umeebenti. 

Cali Sa ngek:ubhala eihloko lesi tsi ''Mine". Phendvula nayi 
imibuto ngemish6 lephelele, Kanje: 

tTPmUTO: 

I.MPHENDVULO: 
Ngubani'libito lakho 
Libito lami nginguLomusa 

(a) Ngubani libito lakho? 
(b) Uwakabani sibongo sakho? 
(c) Uneminyaka lemingaki? 
(d) Kukuphi ekhaya kini? 
(e) Utalwa ngubani? 
(:f) Ufundzaphi? 
(g) Ufundza lip hi libanga esikolw·eni? 
(h) Nibangaki ekhaya kini? 
(i) Ubasita ngani batali bakho? 
(j) Ufuna kwentani nasewukhulile? 

B. Gcwalisa letikhala ngemabito lamabili. 

Ukhumbule phela lrubeka ngci ekugcinenei. trbowadvwebela ngepha­
~si .emabito lowafakile. Kanje: 

Ekhaya.kitsi sifu~e timbuti netimvu. 

<a) 
(b) 

(o) 

(d) 

Engadzeni sihla~yele 

Ehlatsini sitingela 

• • • • • • • • • • • 

. . . . . . . . . . . . . . 
Ehhokweni kuhlala 

Emfuleni kuhlala 

. . . . . . . . . . . . . . 
. . . . . . . . . . . . . . . . . . . 

. . . . . . . . . . . . 

. . . . . . . . . . . . . 

. . . . . . . . . . . . . ~ 
• • • • • • • • • • • • • 

(e) Sibumba •.•.••.•••••••• • ••••. . •• _. • • ngelibumba 

SIFUNDVO. 11 

Fundzisisa lenkondlo uyi visis.e kahle kutei i teini. 
l"ITALI WAMI 

Mtali wami ngiyabongat 
Ngibonga kungiletsa emhlabenj, 
Wangimikisa etibhedlela ngikhala, 
Ngingenakusho kutsi nginani. 

Mtali wami weata loku.khulu, 
Namhla ngisesikolweni ngiyafundza, 
Ngifundzela likusasa lami, 
Ngifundzela kutieita mine. 

Maye mtali wami ngiyabonga, 
Shengatsi ngingete ngakukhohlwa, 
Ngihlale njalo ngiku.cabanga, 
Ngikusite ekugugeni kwakho. 

SIFUNDVO ·12 

"-• NgesiSwati kunenkhulumo lesitje18: ngemaoinisa latsite. 
Lenkhulumo iyayala, futsi ·lenkhulumo 'isif'undzisa lolrutsite. • 
Lenkhulumo aiyibita ngekutsi taga. Fundza nati taga letila­
ndzelako utati kahle. 

1. Siyaku.yioela ivuts_iwe. 
. ' 

2. Ibanjwa ugu.leshone nayo. 
3. Udlala ngelikhuba kutiliwe . 
4. ·Salakutjelw!:l sibona ngemopho. 
5. Imbita iviwa nge~utsi. 

·6. Lugogo luboshwa lusemanti. 
7. Ikhotsa leyikhotsako. 
8.. Lokungapheli kuyah10·1a. 
9. Ak:ukho cili latikhotsa emhlane. 

10. Live liyengcayelwa. 
11. Kutala kutelula ematsambo. 
12. Umudze nje utaba mfisha. 
13. Ingwe idla ngemabala. 
14. Imbita ivutfwa ngekukhwetelwa. 
15. Intsandzane lenhle ngumakhotfwa ngunina. 
16. Kukwemuntfu nwayi nwayi k:ukwakho ncodvo. 
17. Imbilapho ivuna ailondza. 
18. Bayakukubona labanemehlo. 
19. Lidlot.i liyabonelwa. 
20. Lijaha sisu. 

Asewente nawu umsebenti. 

Gcwa.lisa ti_khala kunati taga. 

(a) 

(b) 

(c) 

(d) 

Lidloti 
I • 

!ichotsa 

Imbita 

Lugogo 

• • • • • • • • • • • • • • • • • • • • • • • • 

....••...•.....•......•.. 
. . ..... •.•.. . .......... . 
. . . . . . . . . . . . . . . . . . ' . . . . . . 

(e) Udlala ngelikhuba •••••••••••••• 

(f) Umudze nje ••••••••••••••••••.•• 

(g) Ingwe . . ... • . . ....•......••...•• 

(h) Siyakuyic·ela •.•.••••.•• ". ••••••. 

(1 • . ) Kukwemuntfu .........•...•••.... 

(j) Imb.ilapho • • • • • • • • • • • •••••••.•• 

B. Bhala .tisho tibesihlanu kanye netaga tibe sihlanu. 

SIFUNDVO 13 

Fundza lenkondlo uyivisise kahle k:utei itsini. 

LIHLOBO. 

bihlobo selifikile nebuhle balo, 
Lifikele tsine bantfwana. l .abancane, 
Sitawugijima tonkhe tiganga, 

Sitawube sigola t .intsetse. 

·.• 

Maye lihlobo um~hle; 
Umuhle -ubindzile ungakhulumi, 

u.Menti wa11-1·1nt.~ 11;,.hl•, 
UMenti wakwenta walikhwa. 

'!'ikhots11. takho tiluhlata, 
Tintsaba takho tiyacwatimula • 
. Ticwatimuliswa -tihlahla letilu~lata, 
Maye lihlobo umuhle. 

SIFUNDVO :1:!.: 

Bike Safund2;a ng~taga. Taga tiyinkhulunio .lejulile. 
Kute as.ti kutsi saga sitsini· kufanele sati incazelo yaso. 

Kukhona futsi lenye inkhulumo lemnandzi lefanana netaga. 
Lenkhulum.o ;yona kutsiwa tisho. Sisho yinkhulumo legegako. 
Nawuva umunt.fu atsi, "Bhekephi -wadliwa tintsaba, 11 uyaman~ala 
k:utsi tintaaba tingamudla nj ani umuntfu ngoba ti te nemlom-o 
nje. Kantsi lol6khulumako ucondze kutsi, "Bhekephi wagewuka." 

(a) Kudla emandLa akho. 
(b) Kudla umbuso. 
(c) Kudla imali~ 
(d) Kudla sibaya. 
(e) Kudla ngalolu~zala. 
(f) Kudla indzaba. 
(g) Kudla kudla ngemehlo. 

(h) Kudliwa licala. 
(i) Kudliwa tintsaba. 
(j) Kudla emabele. 
(k) Kudliwa ngemahloni. 
(1) Kudla umuntfu. 
(m) Kttdla imbuya ngelutsi. 
(n) Kubambisa l~dvonga. 
(o) Kubamba umuntfu ngengcondvo. 
(p) Kubamba ngabhongwane. 
(q) Kubamba uyekela. 

:t : ; ,. 

(r) Kubamba indlela. 
(s) Kubamba wangentasi. 
( t) Kubamba lentfulo. 

Asewente nawu umsebenti. 

A. Bhal~ iisho tibe sihlanu. L~timbili tiboealisa nge 
"Kubamba", letinteat.fu ticaliee nge "Kudla". 

SIFUNDVO 1_~ 

Fundza lenkondlo· uyivieise kahle kutsi itsini. 
XHISIMUSI 

Wate waba muhle Khisimusi, 
Ulilanga lelikhulu emphilweni yetfu, 
.Siyatigcaja ngawe Khisi~uei, 
Ngobe ul_igugu kitsi. 

Yonkhe indalo iyajabula ngawe• 
·wonkhe umuntfu uyafiea kukubona, 
Wonkhe umuntfu. uyatllungiselela, 
Uma sekusondzela wena. 

Ubona bobabe batsengela imindeni yabo, 
Bafi.ina netimbuti tekuhlaba, 
Ubona bomake sebamatasatasa, 
Balungisa e·makhaya abo. 

Awu! umkhulu Khisimusi, 
Uj abu.lisa labadz.ala nalabancane, 
Ujabulisa tinja ne~iblupheki, 
Ujabulisa emakholwa nemahedeni. 

§lI]'UNDVO 1..§_ 

A. Bhala nati i'etinye taga, tifilndze wentele kutsi utisebentise 
·nawukhulumako. SiSwa-ti simnandzi ngetaga. 

~ ·.: 

'' _· . .! 

(a) T~ndLa ~iyagezana. 
(b) Live linye ngetjani. 
(c) Injobo itfungeiwa ebandla. 
(d) Ngife lwembita. 
(e) Siphundvu awuboni. 
(f) Imikhombe iyenanana. 
(g) Budvodza . ·abukhtilelw:a. 
(h) Kwandza kwaliwa batsakatei, 
(i) Sihlalandzawonye sidla emajwabu. 
(j) Ng17akuyitekela emantjwele. 

Bhala le~isho lelan~zelako. Endzaweni yemabito ladvwetje­
lwe fake. k:u.nye kwaloiokulandzelako •· 

yona, wona, yena.; lona, sona, bona, tona. 

Dvwibela loko lolrufanele. 

(a) Lufuudvu beluhamblil ebaleni .. 
(b) Emaoandza adliwe tinja. 
(c) Bomake bavuuul.a · tidvwaba • 
(d) Imphuphu itsengwe esit'o:to. 
(e) Luswa.y:l. luchitsekile. 

.. 

(:t:) ' 

(g) 

(h) 

(i) 
(j) 

!ntsambo -ngeyekUbopha imbuti. 
Umfana tihleka natsi. 
Imbasha idliwe nguLomusa. 
Tincwadzi tifundvwa ngitsi. 
Emabhokisi agcwele timphahla. 

SIFUNDVO 17 

Fundza lenkon~lo uyivieise kahle kutsi itsini. 

TIBONGO TELUNWABU 

·unemeh1o lasimanga 
Labuka emuva nembili • 
Njalo uhlala uneluvalo, 
Kantsi uwekhaboeicoco yini? 

·Lulwimi. lwakho lusimang•, 
Lusagila lesinenomfi, 
Lesidubula imphungane 
Iphelelwe sikhatsi sayo 

Yeka leyomibala yakho 
Angiyati bunyenti bayo. 
Etihlahleni ·ufanana hetihlahla 
Emhlabeni ufanana nemhlaba 

Nwabuteia Manwabutela 
Du.bake iapno ulubeke khona 
Uyakunwabutela njalo nje 
KuyakUte kuphele umhlaba. 

SIFUNDVO~ 

Fundza lendzaba beee nawe ubhala yakho ifanane na;ro: 

NGIFUNDZA SIKOLO 

Ngingumntfwana lomn~ane. Ngineminyaka lelishumi •. Ngifu­
ndza libanga ieku.cala. Ngif•undza kaZombodze. Ngacala k1.l.fund.za 
ngi-nem:i.nyaka lesikhombisa. Thishela wetfu nguMnumzane Mavuso.­
Tbishela lomkhulu·nguMnumzane Tsela. 

Sikolo lengifundza kuso sikhashane. Ekuseni ngivuka lokwa 
kusentima. Uma ngingakasheshi kuvuka ngifika muva esikolweni. 
Thishela wetfu akaklltsandzi kufik~ muva. Uyasitsetsisa nasifika 
. sikolo ses:i.ng~ne. Akashiiyani Thi she la Mavuso • .. Uhlalisana 
ugaphandle uma umuntfu afike muva. Taine kasikutsandzi kuhlala 
ngaphandle. Thishela lomkhulu akatsandzi kusibona sihleti 
ngaphandle. Usingenisa ehhovisi lakhe. Usishaya ngendvuku yakhe 
lemfisha. Lendvuku ibuhlungu, sonkhe siyayeeaba. Siyakhala tsine 

nasishaywa1:co. 

Sikolo setfu sinemathieela lasitfupha. Kunalabadvuna 
lababili nalabasikati labane. Sikolo setf~ sigoina ebangeni 
lesiblanu. Thishela lomkhulu yena ·akafundzisi, uhlala ehhovisi. 
Lihhovisi lakhe ligowel$ tincwa.dzi. Umsebenti wakhe kubuka 
tincwadzi. Futei ubuka _;Labang_ekho abash.aye. Siyamesaba 
thiahela lomkhulu. 

Phela nasicoca ·iucizaba. a,eJl.~• ·tindzitn.i!l. .1Cunjalo nonia 
sibhala incwadzi sisuke sicoca. Ngu.ko uje sitawukwenta 
tindzima.. Nguleyo na_leyondzima icuketse umcoudvo lots·1 te. · 
Vusela phela k:uleuye indzimana ngob• lencwadzi ngeyebuhlo~o. 

Incwadzi ifute kuba nesivaleliso •· Loku lcUba_ ind.ziDla 
ngekwako. Kubhalwa le entasi uma sekuphelile lobekucocwa. 
Nawuvalelisa usho buhlobo- b.akbo ku:lolombhalelako. Ubhala 
rielibi to lakho futsi .. 

Sibongo aakho awusibhali ngoba phela lomuntfu lombhalelakq 
uyakwati_. Wena usihlobo sakhe noma ungumngani w~khe. 

Nawungabhala incwadzi njengoba utjelwa la ngetulu 
ungav.ama kubhala inowadzi lenhle. 

Asewente nawu umsebenti. 

SIFUNDVO 19 

Kulelibanga lesisekulo ees:ingafundza ngekubhalwa kwencwa­
dzi. Ingani sonkhe ainebatali futsi sinebangani. Batali · 
betfu nebangani. betfu lab.akhaahane lruhle sibabhalele. Bayabha­
la. nabo basiphendvule ngetinowadzi. 

Inowadzi ifute- kuba nekheli 7akho, nelusuku lobhala 
ngalo. Loku kubhalwa ngesandleni sekudla etulu ephepheni 
lakbo. Incwadzi phela ifute kuba nesibingelelo. Loku kuba 
sesandleni seeanoele ephepheni lakho, ngentas~na. nje kwekheli 
yakho. 

1. ~halela ·make wakho umtjele kutsi uhleti kahle lapho uhlala 
khona. Matise. futsi kutsi.·tikolb ti:,avalwa. Mtjele kutsi 
uyakUfika ekhaya tingemashumi lamats~tf'li lru.Lweti. 

Nayi lencwadzi ibhaliwe. Encenye bewti.ngay-ibhala nje nawe 

Make, 

Siphoso School, 
P.O •. Box 30, · 
Siteki. . 

2 Lweti 1978. 

Mine lapha ngisaphilile. Ngibuta kini kutsi niphila 
nj ani ngalapho. 

Siyahlolwa kulamalanga esikolweni. Sesite sikhatsi 
sekudlala ibhola. Sagcina sibehlulile bantfwana ·base 
Ek:hwezi. 

Make ngikwatiea kutsi siyavalwa sikolo mhla tingu 
29 ku.Lweti. Lapho ekhaya ngiyakufika mhla tingu 3o·ku;ye 
Lweti. 

Uyakuhambisa .LaFak:udze. Utei naye uyaku!ika nami •. 
Utsi ubomphekela· lokumnandzi. 

Sala kahle, 
Ngimi umntfwanakho, 
Lomacala. 

2. Buyela uyifundzieise lencwadzi. yaLomacala. Phendvula 
nayi imibuto lebutwe ngalencwadzi. 

(a) Lomacala ubhalele bani? 
(b) 'Uhlalaphi Lon1acala? 
(c) Wayibhalk nini lencwadzi Loma.ca.la? 
(d) Ufun4za k:Usiphi sikolwa Lomacala? 
(e) Utsi Lomacala bentani nyalo esikolweni? 
(f) Utsi behlula bantfwana bakusiphi s_ikolo? 
(g) Utsi Lomaaala eivalwa nini sikolo? 

(h) Lomaeal.a. uya.k.ufika. nini ekhaya? 

BIF!JNDVO 20 
' + 

SENGIYALALA 

Kukbashane lapho ngibuya kbona, 
Kuhle lapho bengihleti khona, 
Kodvwa manje eelishonile, 
Sengiyalala. 

Bekukunyenti kucabanga, 
Beluludze_ luhambo, 
Bekukunyenti kujabula, 
Kodvwa manje selishonilet 
Sengiys.l·al a. 

Bekamakbulu ematse~ba 
Betitinkhulu tiriso 
Beyiminyenti imicabango 
Kodvwa manj-e eelishonile; 
·Seng:i.yalala_. 

Kuko .konkhe loku~amba 
Xuko konkbe. lokurisa 
Kuyo yonkhe lenjabulo 
Kuyo yonkbe lemicabango 
Befika butrongo baeibekela 
Baphela bonkhe bungimi. 
Ngoba manje selishonile 
Seng:i.yalala • 

